
Ön Söz

Əziz Skaut liderləri,
Əlinizdə tutduğunuz bu kitab keçmişlə gələcəyin kəsişdiyi bir yolda
sizə bələdçilik etmək məqsədi daşıyır. Ənənəvi xalq oyunlarımız,
əsrlər boyu nəsildən-nəslə ötürülmüş mədəni xəzinəmizdir. Bu
oyunlar sadəcə əyləncə vasitəsi deyil, eyni zamanda gənclərin
intellektual, mənəvi, fiziki, sosial və emosional inkişafına töhfə
verən zəngin bir irsdir.
Skautinqin ruhu – kəşf, birlik və macəra – xalq oyunlarımızla təbii
şəkildə vəhdət təşkil edir. Bu vəsaitdə sizə təqdim olunan oyunlar
vasitəsilə gənclər həm milli dəyərlərimizi tanıyacaq, həm də
komandada işləmə, liderlik, məsuliyyət və yaradıcılıq kimi
bacarıqlarını inkişaf etdirəcəklər.
Məqsədimiz yalnız ənənələri yaşatmaq deyil, onları bu günün
gəncləri üçün aktual və mənalı hala gətirməkdir. Hər bir oyun –
keçmişin səsi, gələcəyin ilhamıdır. Bu səsi birlikdə eşidək, birlikdə
yaşadaq.
Sizlərin bu vəsaitdən faydalanaraq Skaut dəstələrinizdə həm milli
ruhu, həm də macəra dolu öyrənməni təşviq edəcəyinizə inanırıq.

Uğurlar və ilham dolu anlar arzulayırıq!
Elnur Arifzadə

Milli Gənclər Proqramı üzrə Müvəkkil



 Bu oyun uşaqlar arasında iki qrupa ayrılaraq oynanan oyundur. Bir
qrupdan digər qrupa bir kişi qaçaraq gəlir əl-ələ tutan digər qrupun ən
zəif yerindən keçməyə çalışır. Qrupu keçə bilirsə, o qrupda bir nəfəri öz
qrupuna götürür (yalnız özünün yardığı əllərdən birini tuta bilər).
 Qrupu yara bilməzsə, o qrupda qalır və digər qrup oyuna davam edir.
Qırıla bilən qrup azalmağa davam edir, komandada 1 nəfər qalanda
oyun bitir. Oyun qrupu yara bilməyənə qədər və ya qrup bitənə qədər
davam edir . A ve B qruplarının dediyi ifadələr:
 A: Bənövşə
 B: Bəndə düşə
 A: Bizdən sizə kim düşə
 B: Adı gözəl özü gözəl (Məs: Əli)
 Əli A qrupundan B qrupuna sürətlə gələrək qrupda əl-ələ tutan uşaqları
ayırmağa çalışır.
 1. Emosional inkişaf – Uşaqlar oyun zamanı həyəcan, sevinc və rəqabət
hisslərini yaşayır, bu da onların emosional ifadə və idarəetmə
bacarıqlarını gücləndirir.
 2. İntellektual inkişaf – Oyunda taktika və strategiya vacibdir. Uşaqlar
ən zəif nöqtəni müəyyən etmək və komandalarına yeni oyunçular cəlb
etmək üçün düşünməyi öyrənirlər.
 3. Fiziki inkişaf – Qaçmaq, dayanmaq, müqavimət göstərmək və güc
tətbiq etmək uşaqların bədən gücünü, dözümlülüyünü və çevikliyini
artırır.
 4. Sosial inkişaf – Komanda ruhu, birgə əməkdaşlıq, qaydalara riayət
etmək və dostluq münasibətləri uşaqların sosial bacarıqlarını
formalaşdırır.
 5. Mənəvi inkişaf – Uşaqlar dürüstlük, ədalətlilik, dostlarına hörmət və
oyun zamanı düzgün davranış kimi mənəvi dəyərləri mənimsəyirlər.

BənövşəBənövşə



Azərbaycanda əsasən yazqabağı və bayramqabağı günlərdə uşaqlar və
gənclər arasında geniş şəkildə oynanılan qədim oyunlardan biridir. Bəzi
bölgələrdə bu oyuna Pəldəstə də deyilir.
 Çilingağac oyunu əsasən iki üsulla oynanılır:
 Birinci üsul:
 1. İştirakçılar: İki-üç nəfər oğlan uşağı iştirak edir.
 2. Alətlər: Hər oyunçunun bir dəyənəyi və bir "pəli" olmalıdır. Pəl,
təxminən bir qarış uzunluğunda, hər iki ucu düz kəsilmiş çubuqdan
ibarətdir.
 3. Hazırlıq: Böyük dairəvi cızıq çəkilir və pəl cızığın ortasına qoyulur.
 4. Oyun Prosesi:
 Püşk ataraq oyuna başlayan oyunçu, dəyənəklə əvvəlcə pələ vurur, onu
yerdən bir qədər qaldırır və ikinci dəfə dəyənəklə vuraraq cızıqdan
çıxarmağa çalışır.
 Oyunçular bu qaydada bir-birilə yarışırlar.
 İkinci üsul:
 1. Hazırlıq: Bu üsulda pəl bir qədər uzun olur və cızıq da daha uzun
çəkilir.
 2. Oyun Prosesi:
 Oyunçular püşk ataraq oyuna başlayır və bir-bir cızığın üstündə
dururlar.
 Sol əllərində şaquli vəziyyətdə tutduqları pəli yuxarıdan aşağı atır, sağ
əllərindəki dəyənəklə pəli bərkdən vurub uzaqlaşdırırlar.
 Kim pəli daha uzağa vurarsa, oyunu aparmış olur.
 Oyunun Faydaları
 Fiziki Aktivlik: Oyunçuların fiziki gücünü və çevikliyin artırır.
 Koordinasiya: Əl-göz koordinasiyasını inkişaf etdirir.
 Ənənələrin Yaşadılması: Milli oyunların oynanılması mədəni irsin
qorunmasına və gələcək nəsillərə ötürülməsinə töhfə verir.
 Bu oyun, həm əyləncəli, həm də təlim xüsusiyyətləri ilə seçilir və skaut
düşərgələrində və ya digər tədbirlərdə tətbiq edilə bilər.

 Çilingağac Çilingağac



Mərəməxoç, Azərbaycan xalqının ənənəvi oyunlarından biridir və əsasən
uşaqlar arasında oynanılır. Oyun, yerə qazılan kiçik bir çala və ağac
vasitəsilə topun həmin çalaya salınması prinsipi üzərində qurulub.
 Qaydaları:
 1. Oyun Sahəsi: Yumşaq torpaq olan bir sahədə kiçik bir çala qazılır.
Çalanın diametri təxminən 10-15 sm, dərinliyi isə 5-10 sm ola bilər.
 2. İştirakçılar: Oyun ən azı iki nəfər arasında keçirilir, lakin daha çox
oyunçu ilə də oynana bilər.
 3. Alətlər: Hər bir oyunçu təxminən 10-120 sm uzunluğunda düz və iti
uclu bir ağac (çubuq) və kiçik bir top (məsələn, taxtadan və ya bərk
materialdan hazırlanmış) istifadə edir.
 4. Oyunun Gedişi:
 Oyunçular çalanın ətrafında müəyyən bir məsafədə (məsələn, 1-2 metr)
dayanırlar.
 Növbə ilə, hər bir oyunçu əlindəki çubuqla topu çalaya salmağa çalışır.
 Topu çalaya salmaq üçün oyunçu çubuqla topa vurur və onu çalaya
yönləndirir.
 Əgər top çalaya düşərsə, oyunçu xal qazanır və növbəti cəhdi etmək
hüququ əldə edir.
 Əgər top çalaya düşməzsə, növbə digər oyunçuya keçir.
 5. Qalibiyyət Şərti: Əvvəlcədən müəyyən edilmiş xala (məsələn, 10 xal)
ilk çatan oyunçu qalib elan edilir.
 Faydaları:
 Dəqiqlik və Koordinasiya: Oyunçuların əl-göz koordinasiyasını və
dəqiqliyini inkişaf etdirir.
 Diqqət və Konsentrasiya: Oyunçuların diqqətini cəmləməsinə və
konsentrasiyasını artırmasına kömək edir.
 Fiziki Aktivlik: Açıq havada oynandığı üçün uşaqların fiziki aktivliyini
təşviq edir.

MərəməxoçMərəməxoç



Azərbaycanda uşaqlar və gənclər arasında geniş yayılmış ənənəvi
oyunlardan biridir. Bu oyun, ən çox yazqabağı və bayramqabağı
günlərdə oynanılır və müxtəlif bölgələrdə Qərcimədaş adı ilə də tanınır.
 Oyunun Qaydaları
 1. İştirakçılar: Oyun ən azı iki nəfər arasında oynanılır.
 2. Alətlər: Beş kiçik daş istifadə olunur.
 3. Oyunun Gedişi:
 Birincilər: Oyunçu daşlardan birini (saqqa) seçir və onu havaya atır.
Saqqa havadaykən yerdəki daşlardan birini götürür və saqqanı
tutmalıdır. Bu proses yerdəki bütün daşlar tək-tək toplanana qədər
davam edir.
 İkilər: Eyni proses təkrarlanır, lakin bu dəfə yerdən iki daş bir yerdə
götürülür.
 Üçlər və Dördlər: Müvafiq olaraq, üç və dörd daş bir yerdə yerdən
götürülür.
 Analar: Oyunçu sol əlini iki barmağını üst-üstə qoyaraq tünel şəklində
yerləşdirir. Saqqanı havaya ataraq yerdəki daşları tünelin altından bir-
bir keçirir və saqqanı tutmalıdır.
 Şaqqıldama: Daşlar yerdən bir-bir toplanır.
 İtdaş: Yoldaşı bir daşı "itdaş" təyin edir. Oyunçu bu daşı əl dəymədən
barmaqlarının arasından keçirməlidir.
 Oyun zamanı əsas şərt, saqqanın yerə düşməməsi və digər daşlara
toxunulmamasıdır. Əgər oyunçu səhv edərsə, növbə digər iştirakçıya
keçir.
 Oyunun Faydaları
 Əl-göz koordinasiyasını inkişaf etdirir: Daşları tutmaq və yerdən
götürmək prosesi bu bacarığı gücləndirir.
 Diqqət və konsentrasiyanı artırır: Oyun zamanı diqqətli olmaq və
hərəkətləri dəqiq yerinə yetirmək tələb olunur.
 İncə motor bacarıqlarını təkmilləşdirir: Kiçik daşlarla işləmək əllərin incə
hərəkətlərini inkişaf etdirir.

 Beşdaş Beşdaş



Dəsmalatdı – qədim Azərbaycan xalq oyunlarından biridir və əsasən
uşaqlar arasında oynanılır. Bu oyun həm fiziki aktivlik, həm də diqqət və
çeviklik tələb edən maraqlı və əyləncəli bir oyundur.
 1. Oyunçuların seçilməsi:
 Oyunçular dairə şəklində otururlar və ya çömbəltmə dayanırlar.
 Bir nəfər "aparıcı" və ya "dəsmalı qoyan" seçilir.
 2. Oyunun başlanması:
 Aparıcı bir dəsmal götürərək oyunçuların arxasında dairəvi şəkildə
qaçmağa başlayır.
 Oyunçular geri baxmadan sakitcə oturmalı və aparıcının hərəkətlərini
hiss etməyə çalışmalıdır.
 3. Dəsmalın qoyulması və reaksiya:
 Aparıcı istədiyi oyunçunun arxasına dəsmalı sakitcə qoyur və qaçmağa
davam edir.
 Dəsmal qoyulan oyunçu bunu hiss edərsə, dəsmalı götürüb dərhal
ayağa qalxır və aparıcını tutmağa çalışır.
 Əgər həmin oyunçu aparıcını tuta bilsə, onu oyundan çıxara və ya yeni
aparıcı ola bilər.
 Əgər tuta bilməsə, özü aparıcı olur və oyun davam edir.
 Oyunun məqsədi:
 Oyunçuların diqqət və reaksiya sürətini artırmaq.
 Əyləncə və rəqabət hissi yaratmaq.
 Oyunun faydaları:
-Çeviklik və sürət artırır – oyunçular tez qaçmalı və reaksiyalarını
sınamalıdırlar.
-Diqqəti və hissiyatı gücləndirir – dəsmalın qoyulduğunu hiss etmək və
doğru anda reaksiya vermək vacibdir.
-Sosial və komanda bacarıqları inkişaf edir – oyun bir qrup içində
oynanıldığı üçün kollektivlik hissi yaradır.
-Sadə və hər yerdə oynana bilər – oyunu oynamaq üçün sadəcə bir
dəsmal kifayətdir.

DəsmalatdıDəsmalatdı



Azərbaycan xalq oyunlarından biridir və əsasən kənd yerlərində, uşaqlar
və yeniyetmələr arasında oynanılırdı. Bu oyun, təkcə əyləncə məqsədi
daşımır, həm də çeviklik, diqqət və birlik hissini inkişaf etdirən bir
oyundur.
 Oyunun məqsədi və mahiyyəti
 Oyun bir növ gizlənqaç və tutmaq oyunlarının birləşmiş formasına
bənzəyir. Burada əsas məqsəd qazbanın (qazların sahibi) öz qazlarını
oğrudan qorumasıdır. Oyun həm fiziki çeviklik tələb edir, həm də strateji
düşünmə bacarıqlarını inkişaf etdirir.
 Oyunun qaydaları
 1. Oyunçuların sayı və rollar:
 Oyun ən azı 5-6 nəfərlə oynanılır.
 Oyunçular arasından biri "qazban" (qazların sahibi), biri isə "qurd"
seçilir.
 Digər oyunçular "qazlar" rolunda olur və bir yerdə otururlar.
 2. Oyunun başlanğıcı:
 Oyun açıq bir sahədə (həyətdə, çəmənlikdə və ya kənd meydanında)
oynanılır.
 Qazlar dairəvi və ya sıraya düzülür və bir-birinə yaxın otururlar.
 Qazban onların qarşısında dayanır və qazlarını qorumağa hazırlaşır.
 3. Oyunun gedişi:
 Qurd gizlicə və ya açıq şəkildə qazlara yaxınlaşaraq onları qaçırmağa
çalışır.
 Bu zaman qazban qışqırır:
 -Qazlarım,qazlarım
 -Qa-qa
 -Evə gəlin ,evin dalında qurd var.
 -Qurd qazlara neyləyər?
 -Saqqız kimi çeynəyər.
 Qurd hər dəfə bir qazı götürüb qaçmalı və qazban onu tutmağa cəhd
etməlidir.

 Qazlarım Qazlarım



 Əgər qurdqazı götürə bilsə və qazban onu tuta bilməsə, həmin qaz
qurdun yanına keçir.
 Qazban qurdu tutsaydı, qurd həmin qazı geri qaytarmalıdır.
 4. Oyunun sonu və qalibin müəyyən edilməsi:
 Əgər qurd bütün qazları qaçıra bilsə, qazban məğlub olur və yeni
qazban seçilir.
 Əgər qazban qurdu dayandıra bilsə və qazlarını qoruya bilsə, oğru
dəyişdirilir və oyun davam edir.
 Oyunun faydaları və öyrədici tərəfləri
 -Çeviklik və sürət – Oyunçuların qaçma, tullanma və çevik hərəkət etmə
bacarıqlarını artırır.
 -Diqqət və reflekslər – Qazbanın qurdu izləməsi və tez reaksiya verməsi
tələb olunur.
 -Komanda ruhu və strateji düşüncə – Qurd qazları götürmək üçün plan
qurmalı, qazban isə onları qorumaq üçün strategiya seçməlidir.
 -Əyləncə və sosial ünsiyyət – Oyunçular arasında dostluq əlaqələrini
gücləndirir və kollektiv oyun mədəniyyətini formalaşdırır.

 Qazlarım Qazlarım



 Oyunu otaqda və ya açıq havada aparmaq olar. Tərbiyəçinin işarəsi ilə
uşaqlar əl-ələ tutb dairə təşkil edərək çöməlirlər. Tərbiyəçi bir uşağı
aparıcı təyin edir. Həmin aparıcıya tərbiyəçi bir yaylıq verir. Oyunu
aparan uşaq yəni “aparıcı” bu sözləri üç dəfə ahənglə təkrar edərək
deyir:
 A boğça-boğça-boğça!
 Yerdə qalan uşaqlar isə cavab olaraq deyirlər:
 Gəlin oxuyaq hamılıqca!
 Oyunu aparan uşaq yaylığı uşaqlardan birinin çiyninə salmalıdır. Çiyninə
yaylıq qoyulan uşaq yaylığı əlinə alıb ayağa qalxmalı, aparıcının dalınca
qaçıb onu tutmalıdır. Aparıcı bir qədər qaçdıqdan sonra yaylığı verdiyi
uşağın yerini tutmalıdır. Yoldaşının yerini tuta bilməyən (aparıcı) uşaq
oyundan kənar edilir və uduzmuş olur.
 Hər dəfə oyun yenidən təkar edildikdə oyunu uduzan uşaqlar oyuna
dəvət edilməlidirlər.
 «Boğça-boğça» oyunu uşaqların beş əsas inkişaf istiqamətinə müsbət
təsir göstərir:
 1. Fiziki inkişaf – uşaqların hərəkət etməsi, qaçması, bir-birini tutması
çevikliyi, hərəkətlərin koordinasiyasını və dözümlülüyü inkişaf etdirir.
 2. İntellektual inkişaf – uşaqlar oyun qaydalarını yadda saxlayır, sürətli
düşünmə və qərar vermə bacarığını inkişaf etdirir (kimə yaylıq
verəcəyini, necə aparıcıyı tutacağını və s.).
 3. Sosial inkişaf – oyun uşaqlar arasında qarşılıqlı əlaqəni, əməkdaşlığı,
qaydalara riayət etməyi, həmçinin hörmət və ədalətli oyun ruhunu
inkişaf etdirir.
 4. Emosional inkişaf – uşaqlar qələbə sevinci yaşamağı, məğlubiyyəti
qəbul etməyi, özünü idarə etməyi və kollektivdə qarşılıqlı əlaqədə
olmağı öyrənirlər.
 5. Mənəvi inkişaf – oyun ənənələrə əsaslanır, uşaqları milli mədəniyyətlə
tanış edir, birgə fəaliyyətin və kollektiv dəyərlərin əhəmiyyətini
vurğulayır.

Boğça-boğçaBoğça-boğça



Ortadaqaldı – maraqlı və hərəkətli Azərbaycan xalq oyunlarından biridir.
Bu oyun əsasən uşaqlar və yeniyetmələr arasında populyardır. Oyunun
əsas məqsədi çeviklik, sürət və diqqəti artırmaqdır.
 Oyun qaydaları:
 1. Oyunçuların seçilməsi və düzülüşü:
 Oyunçular iki nəfər və ya daha çox şəxs tərəfindən əhatəyə alınan bir
oyunçu ("ortada qalan") şəklində düzülür.
 Əhatə edən oyunçular bir-birilərinə top atmağa başlayırlar.
 Ortada qalan oyunçu isə topu tutmağa çalışır.
 2. Oyunun gedişi:
 Əhatə edən oyunçular bir-birilərinə topu ötürərkən ortadakı oyunçunun
onu tutmasına imkan verməməyə çalışırlar.
 Əgər ortadakı oyunçu topu tuta bilsə, onu atan oyunçu ortada qalır və
oyun davam edir.
 Əgər ortadakı oyunçu topu tuta bilməsə və ya ona toxuna bilməsə,
oyun davam edir və həmin oyunçu belirli bir müddət ortada qalır.
 3. Oyunun məqsədi:
 Ortada qalan oyunçu mümkün qədər tez topu tutmağa çalışmalıdır ki,
digər oyunçuların yerini dəyişsin.
 Oyun dinamik və əyləncəli keçdiyi üçün uşaqlar arasında çox sevilir.
 Oyunun faydaları:
-Çeviklik və sürəti artırır – oyunçular daim hərəkətdə olmalı və tez
reaksiya verməlidir.
-Diqqəti və koordinasiyanı inkişaf etdirir – topu tutmaq üçün diqqətli
olmaq lazımdır.
-Komanda ruhunu gücləndirir – oyunçular bir-biriləri ilə ünsiyyət qurur
və kollektiv şəkildə hərəkət edirlər.
-Əyləncəlidir və fiziki aktivliyi artırır – uşaqların enerji sərf etməsi üçün
ideal oyundur.

OrtadaqaldıOrtadaqaldı



Dondurma oyunu uşaqlar arasında məşhur olan, çeviklik və diqqət tələb
edən maraqlı xalq oyunlarından biridir. Bu oyun əsasən açıq havada,
böyük bir sahədə oynanılır və qrup halında oynamaq üçün idealdır.
 Oyun qaydaları:
 1. Oyunçular seçilir: Bir nəfər "tutucu" (bəzən "canavar" da adlandırılır)
seçilir, digərləri isə qaçan oyunçular olur.
 2. Oyunun başlanması: Tutucu digər oyunçuları tutmağa çalışır.
 3. Tutulma və donma:
 Tutucu bir oyunçuya toxunduqda, həmin oyunçu "donur" (yerində
hərəkətsiz qalır).
 Donmuş oyunçunu digər oyunçular toxunaraq yenidən "canlandıra"
bilər.
 4. Oyunun məqsədi:
 Əgər tutucu bütün oyunçuları dondura bilsə, oyunu qazanır.
 Əgər oyunçular bir-birini canlandıraraq oyunu davam etdirə bilsələr,
tutucu məğlub olur.
 5. Yeni tur: Oyunun sonunda yeni tutucu seçilir və oyun təkrarlanır.
 Oyunun faydaları:
-Fiziki aktivliyi artırır – qaçmaq və çeviklik tələb etdiyi üçün uşaqların
motor bacarıqlarını gücləndirir.
-Diqqət və strategiya inkişaf etdirir – oyunçular tutucudan qaçmaq və
dostlarını canlandırmaq üçün plan qurmalı olurlar.
-Komanda ruhunu gücləndirir – oyunçular bir-birinə kömək etməklə
birlikdə işləməyi öyrənirlər.

DondurmaDondurma



 Papaqatdı oyunu uşaqların inkişafına əsas bu istiqamətlərdə töhfə
verir:
 1. Fiziki inkişaf – aktiv hərəkət, qaçış, hərəkətlərin koordinasiyası,
çeviklik və reaksiya sürəti. Papağı havaya atmaq, fırlanmaq və digər
oyunçuları qovmaq əzələləri möhkəmləndirir və dözümlülüyü artırır.
 2. İntellektual inkişaf – oyunun qaydalarını yadda saxlamaq, strateji
düşünmək (məsələn, necə qaçmaq və ya kimi seçmək), gözlənilməz
situasiyalara çevik reaksiya vermək bacarığını formalaşdırır.
 3. Sosial inkişaf – digər uşaqlarla ünsiyyət, komanda şəklində oynamaq,
qaydalara riayət etmək, ədalətli olmaq və kollektiv qarşısında
məsuliyyət hissini artırmaq.
 Papaqatdı – Azərbaycanda ən çox yazqabağı (bayramqabağı)
günlərdə, eləcə də digər fəsillərdə əsasən uşaq və gənclər arasında,
geniş şəkildə oynanılan qədim oyunlardan biridir.
 Oyunun qaydaları
 Bu oyunda beş-on nəfər uşaq iştirak edir. Onlardan birini sanama üsulu
ilə molla(başçı) seçirlər. Sonra oyun aşağıdakı kimi davam edir.
 Molla var qüvvəsilə əlində tutduğu papağı havaya tullayır. Eyni
zamanda, uşaqlar aşağıdakı sözləri xorla deyirlər ki, buda oyunun
qaydalarından bildirir:
 A hürmüzü, hürmüzü,
 Nə incidirsən bizi.
 Papağı götür, üç
 Dəfə dolan, vur bizi.
 Hələ papaq havada olarkən, yerə düşəndə onu götürəcək oyunçunun
adı çəkilir. Qaydaya görə, papağı havada tutmaq olmaz. Papaq yerə
düşən kimi adı çəkilən oyunçu cəld onu yerdən qaldırıb üç dəfə durduğu
yerdə fırlanmalı (ola bilər ki, papağı üç dəfə başı üzərində fırlatsın) və
qaçıb ətrafa səpələnməyə çalışan uşaqları papaqla vurmalıdır. Papaq
yerə düşməyincə uşaqlar qaça bilməzlər. Papaq hansı oyunçuya dəysə,
o gəlib adı çəkilənin yerini dəyişməlidir. Yox, əgər heç kəsə dəyməsə,
əvvəlki oyunçu yerində qaçıb məlum qaydada oyunu davam etdirilir.

Körpüdən keçdi oyunu zamanı uşaqlarda aşağıdakı inkişaf
istiqamətlərini izləmək mümkündür:
 -Fiziki inkişaf:
 Hərəkətlərin koordinasiyası, çeviklik və elastikliyin inkişafı.
 Sürünmə və maneələri keçmə zamanı əsas əzələ qruplarının
möhkəmlənməsi.
 Ümumi dözümlülük və balans hissinin inkişafı.
 -İntellektual inkişaf:
 Situasiyanı analiz etmək və "körpü" altından keçmək üçün optimal üsul
seçmək.
 "Körpü"yə toxunmamaq üçün hərəkətləri planlaşdırmaqda strateji
düşüncə.
 Diqqət və konsentrasiyanın inkişafı.
 "Körpüdən keçdi" oyununun qaydaları:
 1. Hazırlıq:
 İki oyunçu üz-üzə dayanaraq "körpü" yaradır (əllərini belinə qoyur və
ya bir-birinə keçirirlər, ayaqlarını çiyin enində açırlar).
 Qalan uşaqlar sıraya düzülərək "körpü"dən keçməyə hazırlaşırlar.
 2. Oyunun gedişi:
 Uşaqlar növbə ilə "körpü"dən sürünərək, əyilərək və ya digər üsulla
keçməlidirlər.
 Əgər oyunçu "körpü"yə (dayanan uşaqların əllərinə və ya ayaqlarına)
toxunsa, "körpü"dəki uşaqlardan biri ilə yerini dəyişir.
 "Körpü" daha da çətinləşdirmək üçün yırğalana, ayaqlarını qaldıra və
hərəkət edə bilər.
 3. Qalib:
 Uşaq "körpü"dən uğurla keçərsə, qrup əl çalır.
 Oyun bütün iştirakçılar öz gücünü sınayana qədər davam edir.
 4. Əlavə çətinləşdirmələr:
 "Körpü"dən keçmə üçün vaxt məhdudiyyəti tətbiq edin.
 "Körpü"dən əvvəl uşaqların keçməli olduğu kiçik maneələr əlavə edin.

 Əvvəlcə beş-on metr uzunluğunda bir-birindən bir-iki metr aralı düz
xətlər çəkilir və xətlərin arası xəndək adlandırılır.
 Oyunu keçirmək üçün sanama üsulu ilə başçı seçirlər. Başçı uşaqları
sıraya düzür və uşaqlara sağdan sola bir-bir əlini vura-vura deyir:
 Nə səndədir, nə məndə,
 Halva-çörək təndirdə.
 Anam (nənəm) dedi qal bun-da.
 "Bunda" sözünün "da" hissəsi kimdə qurtarırsa, o da xəndəyə düşməli
olur. Oyunun şərtinə görə, beş-on arşın (metr) uzunluğunda xəndəyin içi
ilə Xəndəkbacı o yan-bu yana qaçır. Qalan uşaqlar isə xəndəyin kənarı
ilə hərəkət edir, imkan düşən kimi xəndəkdən çıxmağa çalışan
Xəndəkbacını yenə də öz yerinə itələyib salırlar. Xəndəkbacı da öz
növbəsində səy göstərir ki, onun ardınca hərəkət edənlərdən birini tutub
xəndəyə salsın. İstəyi baş tutanda xəndəyə salınan adamla Xəndəkbacı
yerini dəyişir və oyun bu minvalla davam edir
 1. Fiziki inkişaf – aktiv hərəkət, qaçış, hərəkətlərin koordinasiyası,
çeviklik və reaksiya sürəti. Papağı havaya atmaq, fırlanmaq və digər
oyunçuları qovmaq əzələləri möhkəmləndirir və dözümlülüyü artırır.
 2. İntellektual inkişaf – oyunun qaydalarını yadda saxlamaq, strateji
düşünmək (məsələn, necə qaçmaq və ya kimi seçmək), gözlənilməz
situasiyalara çevik reaksiya vermək bacarığını formalaşdırır.
 3. Sosial inkişaf – digər uşaqlarla ünsiyyət, komanda şəklində oynamaq,
qaydalara riayət etmək, ədalətli olmaq və kollektiv qarşısında
məsuliyyət hissini artırmaq.
 4. Emosional inkişaf – emosiyalara nəzarət etmək (qalib gəldikdə sevinc
hissi, uduzduqda isə qəbul etmək), özünü idarəetmə, stresslə mübarizə
və tez qərar vermək bacarığını gücləndirir.
 5. Mənəvi inkişaf – milli adət-ənənələr və mədəni irslə tanışlıq, xalq
oyunlarına hörmətin aşılanması, kollektiv dəyərlərin və birlik hissinin
möhkəmləndirilməsi.

Gizlənpaç uşaqlar arasında ən məşhur və əyləncəli Azərbaycan xalq
oyunlarından biridir. Bu oyun diqqəti, müşahidə qabiliyyətini və strateji
düşünmə bacarığını inkişaf etdirməyə kömək edir.
 Oyun geniş qaydaları:
 Bir dəstə uşaq yığışıb oyuna başlayırlar. Oyuna başlamazdan onlar
dairə şəkili alır, yavaşca hamıdan yaşca böyük olan oyunçu uşaqları bir-
bir sağdan-sola və ya soldan-sağa barmaqla göstərərək aşağıdakı
sözləri deyir.
 Əkdim noxud, Çıxdı şüyüd. Yarpağıdır Şa-ba-lıd.
 Burada "lıd" hecası hansı oyunçuya düşərsə, o, püşkün şərtlərinə görə
müəyyən olunmuş yerdə (mətə) gözlərini yumur, qalan oyunçular isə
ətrafa səpələnib müxtəlif yerlər də gizlənirlər. Hamı gizlənəndən sonra,
gözünü yuman oyunçu gözlərini açıb gizlənən oyunçuları axtarmağa
başlayar. Əgər gizlənən oyunçulardan hansı biri axtaranın nəzərini
yayındırıb cəld müəyyən olunan yerə (mətəyə) əlini vurarsa, o, göz
yummaq işindən azad olur. Sonra o, qalan oyunçulara köməklik
məqsədilə şərti işarə ilə yoldaşlarına aşağıdakı üsulla kömək edə bilər:
 — "Alma" desəm gəl, "Armud" desəm qal.
 Bununla da o, axtaran oyunçu durduğu yerdən uzaqlaşanda, "Alma!" –
deyib yoldaşlarını pusqudan çıxmağa tələsdirir.
 Bu qayda ilə onlar bir-bir gəlib həmin müəyyən olunmuş yerə (mətəyə)
əllərini toxundururlar. Əgər hamı mbuna nail olarsa, axtaran oyunçu
yenidən gözünü yumur. Əgər belə olmazsa, onda gizlənənlərdən kimsə
ən axırda tapılarsa, o gözlərini yummalı olur. Oyun beləcə davam edir.
 1. Oyunçuların seçilməsi və düzülüşü:

Oyunçuların arasından bir nəfər “axtaran” seçilir.
Digər oyunçular isə gizlənəcək yerlər tapmalıdır.
Oyun müəyyən bir ərazidə (həyətdə, parkda və ya evdə) keçirilir.

 2. Oyunun gedişi:
Axtaran oyunçu gözlərini bağlayaraq və ya divara söykənərək 10-
50-ə qədər sayır (say müddəti razılaşmaya əsasən dəyişə bilər).
Bu müddətdə digər oyunçular gizlənir.
Sayma bitdikdən sonra axtaran oyunçuların harada gizləndiyini
tapmağa çalışır.
Tapılan oyunçu ya yeni axtaran olur, ya da ilk tapılan şəxs axtaran
rolunu üzərinə götürür və oyun yenidən başlayır.

 3. Oyunun məqsədi:
Gizlənən oyunçular mümkün qədər tapılmadan qalmağa çalışır.
Axtaran isə hamını mümkün qədər tez tapmağa çalışmalıdır.

 Oyunun faydaları:
-Diqqət və müşahidə bacarığını artırır – oyunçular ətrafı diqqətlə analiz
etməyi və gizlənmək üçün optimal yerləri seçməyi öyrənirlər.
-Strateji düşüncəni inkişaf etdirir – oyunçular daha yaxşı gizlənmək və
axtarışdan yayınmaq üçün plan qururlar.
-Çeviklik və sürəti artırır – həm gizlənən, həm də axtaran oyunçu sürətli
və çevik olmalıdır.
-Komanda ruhunu gücləndirir – bəzi hallarda oyunçular birlikdə
strategiyalar quraraq daha maraqlı oyun təcrübəsi yaşayırlar.
-Fiziki aktivliyi artırır – uşaqların hərəkətdə olmasını və enerjilərini sərf
etməsini təmin edir.
-Əyləncəli və sosial bir oyundur – dostlar və ailə üzvləri ilə oynamaq
üçün ideal seçimdir.
 Bu oyun uşaqlar arasında həm sevilir, həm də onların fiziki və zehni
inkişafına müsbət təsir göstərir!

Yanıltmaclar oyunu Azərbaycanxalq ədəbiyyatının maraqlı və
düşündürücü oyunlarından biridir. Bu oyun uşaqlar və yeniyetmələr
arasında populyardır və nitq bacarıqlarını inkişaf etdirməyə kömək edir.
 Oyun qaydaları:
 1. Oyunçuların seçilməsi və düzülüşü:

Oyunçular dairəvi şəkildə və yasırayla otururlar.
Oyun aparıcısı və ya müəllim bir yanıltmac seçir və onusəsləndirir.

 2. Oyunun gedişi:
Oyunçular sırayla yanıltmacı düzgün və sürətli şəkildə tələffüz
etməyə çalışırlar.
Əgər bir oyunçu yanıltmacı səhv deyərsə və ya dayanarsa, o,
oyundan çıxır və ya cəza olaraq başqa bir yanıltmac deməlidir.
Yanıltmacı düzgün və ən sürətli deyən oyunçu qalib sayılır.

 3. Oyunun məqsədi:
Oyunçuların nitq sürətini və düzgün tələffüzünü inkişaf etdirmək.
Düşüncə çevikliyini artırmaq və yaddaşı gücləndirmək.

 Oyunun faydaları:
-Nitqi inkişaf etdirir – oyunçular çətin söz birləşmələrini düzgün və aydın
şəkildə tələffüz etməyi öyrənirlər.
-Diqqəti və konsentrasiyanı artırır – oyunçular yanıltmacları səhvsiz
söyləmək üçün diqqətli olmalıdırlar.
-Sürətli düşünmə bacarığını inkişaf etdirir – çətin və qarışıq ifadələri tez
tələffüz etmək beynin daha sürətli işləməsinə kömək edir.
-Yaddaşı gücləndirir – oyunçular yanıltmacları yadda saxlayaraq şifahi
nitqlərini zənginləşdirirlər.

Tapmaca oyunu – məntiqi düşüncəni və yaradıcılığı inkişaf etdirən
əyləncəli oyun
 Tapmaca oyunu uşaqlar və böyüklər üçün maraqlı və intellektual bir
oyundur. Bu oyun insanın məntiqi düşüncə bacarıqlarını inkişaf etdirir,
diqqəti artırır və söz ehtiyatını genişləndirir. Tapmacalar adətən
müəyyən bir əşya, hadisə və ya anlayışı məcazi şəkildə təsvir edir və
oyunçuların onu tapmasını tələb edir.
 Oyun qaydaları:
 1. Oyunçuların seçilməsi və düzülüşü
 -Oyunçular: Oyun fərdi və ya komanda şəklində oynana bilər. Bir nəfər
tapmacanı oxuyur, digərləri isə cavab tapmağa çalışır.
 -Tapmaca seçimi:

Tapmacalar mövzuya uyğun olaraq seçilə bilər (təbiət, heyvanlar,
əşyalar, hadisələr və s.).
Tapmacalar oyunçuların yaşına və bilik səviyyəsinə uyğun olmalıdır.

 2. Oyunun gedişi
  -Tapmaca verilir: Oyunu aparan şəxs bir tapmaca oxuyur.
  -Oyunçular cavab axtarır:
   •  Oyunçular tapmacanın mənasını düşünərək cavablarını irəli
sürürlər.
   •  Cavab tapmaq üçün məntiq və müşahidə qabiliyyətindən istifadə
etmək lazımdır.
 -Cavab düzgün olarsa: Tapmacanı düzgün cavablayan oyunçu və ya
komanda xal qazanır.
 -Cavab səhv olarsa: Digər oyunçular cavab verməyə davam edirlər.
Əgər heç kim tapa bilməsə, aparıcı cavabı açıqlayır.
 3. Oyunun məqsədi
 -Məntiqi düşüncəni işə salaraq tapmacaların cavabını tapmaq.
 -Söz ehtiyatını və analitik bacarıqları artırmaq.
 -Əylənərək yeni biliklər öyrənmək.

 Müçüy – qədim Azərbaycan xalq oyunlarından biridir və əsasən uşaqlar
və yeniyetmələr arasında populyardır. Bu oyun oyunçuların çevikliyini,
diqqətini və komanda ruhunu inkişaf etdirir. Müçüy adətən qurğuşun və
qoyun yununun birləşməsi ilə hazırlanır və yüngül olduğu üçün asanlıqla
havada saxlanılır.
 1. Oyunçuların seçilməsi və düzülüşü

Oyunçular: Oyun ən azı 3-4 nəfərlə oynanılır, lakin nə qədər çox
oyunçu olsa, bir o qədər maraqlı olur.
Oyun sahəsi: Açıq meydan və ya geniş bir otaq seçilir.
Başlanğıc düzülüş:

    -Oyunçular dairə formasında düzülürlər.
    -Oyuna başlamaq üçün müçüy (qoyun yunu və qurğuşunla hazırlanan
kiçik top) ortaya atılır.
 2. Oyunun gedişi

Oyunçular müçüyü ayaqları ilə havaya atır və onu yerə düşmədən
ötürməyə çalışırlar.
 Müçüyə əllə toxunmaq olmaz! Yalnız ayaqlarla ötürmək
mümkündür.
Əsas məqsəd: Müçüyü mümkün qədər uzun müddət havada
saxlamaqdır.

Əgər müçüy yerə düşsə:
   •  Oyuna yenidən başlanılır.
   •  Bəzi hallarda oyunçular səhvə yol verən oyunçuya cəza verə bilər
(məsələn, müəyyən bir məsafə qaçmaq və ya tapşırıq yerinə yetirmək).
Oyun komanda şəklində də oynana bilər:
   •  Oyunçular iki və ya daha çox qrupa bölünə bilər.
   •  Hər komanda müçüyü havada daha uzun müddət saxlamalıdır.
 3. Oyunun məqsədi
 Müçüyü mümkün qədər uzun müddət havada saxlamaq.
 Çeviklik, diqqət və koordinasiyanı inkişaf etdirmək.
 Komanda ruhunu artırmaq və əyləncəli vaxt keçirmək.

Əziz Skaut lideri,

Bu vəsait yalnız metodiki tövsiyələr toplusu deyil – o, sizə etibar

edilmiş böyük bir missiyanın bir parçasıdır. Gənclərimizə yalnız bilik

deyil, kimlik, ruh və dəyər vermək vəzifəsi sizin çiyinlərinizdədir.

Skaut lideri olaraq siz, təkcə fəaliyyət təşkil edən deyil, həm də

gənclərin həyatında iz buraxan bir yol göstəricisiniz. Sizin hər

addımınız, hər seçdiyiniz oyun, təqdim etdiyiniz hər bir dəyər

gənclərin xarakterində, düşüncəsində və davranışlarında öz əksini

tapır.

Unutmayaq ki, xalq oyunlarımız bir xalqın yaddaşı, bir millətin

ruhudur. Onları yaşatmaqla siz, gənclərə keçmişlə bağ qurmaq

fürsəti verirsiniz. O bağ isə onlara gələcəyə daha inamla, daha

dərin köklərlə addımlamaq imkanı yaradır.

Gənclərin milli kimliyinə sahib çıxması, mənəvi dəyərlərlə böyüməsi,

həm cəmiyyət, həm də dünya qarşısında məsuliyyətli bir fərd kimi

formalaşması üçün sizin göstərdiyiniz səylər əvəzsizdir.

Bu yol çətin, lakin bir o qədər də şərəflidir. Sizə bu yolda qətiyyət,

ilham və güc arzulayıram. Gəlin bir yerdə milli ruhla yoğrulmuş bir

gələcək quraq.

İlyas İsmayıllı

ASA-nın Sədri


